onostian euskararen Qorir
osoa lortzeko oinarrizko tresna ba
beharrezkoa zela ikusita, Udalba-
tzak Euskararen Plan Orokorra egiteko
proiektua onetsi zuen 1997ko irailaren
17an. Plana idazteko prozesuak luze jo

t ; SE
planari. Hiru urte joan dira, beraz, Euska-
raren Plan Orokorra onartu zenetik.

Euskara eta gaztelania hizkuntza ofi-
zialak izanik ere, berdintasunetik oso
urrun daude. Plangintza euska-
rak Donostian duen egoera-
ren azterketatik abiatu
zen. Planaren arabe-
ra, 1996an, 57.000
lagunek euskaraz
hitz egiten zeki-
ten, hau da, do-
nostiar guztien
%33ak. Adinari
erreparatuz ge-
ro, 19 urtetik
beherako donos-
tiarren artean,
euskaldunak
gehiago ziren erdal-
dunak baino, eta er-
daldunen proportziorik
handiena adinekoen arte-
an zegoen.

Bideratu dira
Ez dira bideratu
Guztira

Planak izan beharreko helburua 1997an
bertan onartu zuen Udalbatzak; egoera
diglosikoa bukatzea eta benetako elebita-
suna lortzea. Eta helburu orokor hau hiru
atal osagarritan egituratu zen: donostia-
rren euskalduntzea bultzatzea, Donostia-
ko erakunde publikoen zein pribatuen
erabilera publiko guztietan euskararen
erabilera bermatzea eta donostiar bakoi-
tzaren hizkuntza eskubideak erabat erres-
petatzea lortzea. Horretarako, Udalaren
hizkuntz politikari bultzada berria eman
beharra ikusi zen.

Gizartearen parte hartzea

Udalbatzak erabakitakoaren arabera,
plangintzak adostasun handiarekin abiatu
behar zuen. Horretarako, planaren erake-
tan, gizarte esparru guztietako eragileen
parte hartzea ezinbestekoa zela erabaki



zuten. Beraz, pertso-
na, elkarte eta era-
kunde ugari deitu zu-
ten plana zehazteko.
Hala nola, herri era-
kiindeak, sindikatuak,
euskalgintzako era-
kundeak, komunikabi-
deak, aisialdi taldeak,
kirol elkarteak... Maki-
na bat gizarte ordez-
kari, beraz. Gizarte
eragileak dinamizatze-
ko, Euskararen Udal
Patronatuak LKS en-
presaren laguntza es-
katu zuen. Eragile guz-
tiekin bilerak egin on-
doren, LKSk zirribor-
roa egin zuen.

Dena dela, planaren
behin betiko diseinua
hainbat alditan atzeratu
zen, eta alderdi politiko-
en arteko liskar iturri ere
bihurtu zen. Zenbaiten us-
tez, planak aldaketa nabar-
menak izan zituen hasieran LKS
enpresak egindako zirriborroarekin
alderatuta. Euskarazko telebista sortze-
ko proposamena bertan behera geratu
zen, adibidez. Kontuak kontu, ordea, pla-
‘nak aurrera egin eta "Euskararen Ekimen
Estrategikoak-Donostiako Plan Estrategi-
koa” izena hartu zuen.

Aurreikusitako ekintzak

Euskararen Plan Orokarrak, bost urteko
epean eta zortzi esparrutan, 208 ekintza
zehatz egitea aurreikusi du. Honako espa-
rruetan, hain zuzen: familia harremanak
(17 ekintza); hezkuntza, ikerketa eta gaz-
teria (41); herri erakundeak (23); hedabi-
deak eta kultur ekintzak (29); lan mundua
(28); teknologia eta telematika (10); gi-
zarte erakundeak, kirol eta kultur elkar-
teak, eta aisialdia (42) eta euskara batua-
ren zabalpena eta ikerketa soziolinguisti-
koak (18).

Adibi-

de batzuk

aipatzearren,
familia harremanetan, etxe erregionale-
kin hitz egitea aurreikusi da, euskarareki-

. ko sentiberatasuna lantzeko. Baita haur
parkeekin lankidetza hitzarmenak sina-
tzea ere. Hezkuntz, ikerketa eta gazteria-
ren arloan, kultura euskaraz zabaltzeko
tresnak gazteen esku jartzea eta uniber-
tsitateko ikasmateriala euskaraz argitara-
tzeko laguntzak ematea. Hedabideen eta
kulturgintzaren eremuan, euskarazko zi-
nema eskaintza normalizatzea eta komu-
nikabide lokaletan euskaraz egindako pu-
blizitate kanpaina onenari saria ematea.
Hauek adibideak besterik ez dira, esan
bezala, 208 ekintza baitira, guztira. Bost
urteotako ekintzen aurrekontua
9.291.647 euro da (1.500 milioi pezeta
inguru). Haietatik, 5.883.908 euro Euska-
raren Udal Patronatuak jarri behar ditu
eta gainerakoa, 3.407.739 euro, beste
eragileek.

Lehen bi urteetako emaitzak

Hiru urte pasatu dira Udalak Euskararen’

Plan Orokorra onartu zuenetik eta beraz,
balorazioa egin beharra dago. Euskararen
Gizarte Erakundeen Kontseiluak gertutik

jarraitu du Plan Orokorraren bilakaera
epe honetan. Kontseiluak esan zuenez,
2001ean, aurreikusitako ekintzen %32
besterik ez ziren bideratu. Teknologia eta
telematikaren esparruan gauzatu zen
ekintza gehien —aurreikusitako guztiak—.
Gutxien, berriz, lan munduan — %5,9—.
Hala ere, aurreikusitakoez gain, aurreiku-
si gabeko 16 eta aurreragorako izendatu-




‘tako lau ekintza martxan jarri zituzten
2001ean. Gauzatutako ekintzen balora-
zioari dagokionez, Kontseiluak ontzat jo
zituen denak, sei izan ezik. Kontseituaren
arabera, oro har, lan handia egin zen le-
hen urtean, baina zalantza bat ere baze-
goen: "Egin zitekeen guztia egin zen ala
gehiago egin zitekeen?”, .

200Z. urteari dagokionez, Kontseilua-
ren arabera, aurreikusitako ekintzen
%64,8 bideratu ziren. Hortaz, %35,2 gau-
zatu gabe geratu ziren. Familia harrema-
netan, aurreikusitako ekimen guztiak bi-
deratu ziren. Ekintza gutxien, aldiz, lan

munduan gauzatu zen
—aurreikusitakoen
%15,4—.

Iritzi ezber-
dinak

Planak hiru
urteotan
izandako bi-
lakaera az-
tertzerako-
an, iritzi ez-
berdinak to-
patu ditugu.
Euskararen
Gizarte Era-
kundeen Kon-
tseiluko kide Zi-
gor Etxeburuak
dioenez, “plana bi-
de-erakuslea da, bai
Donostiarako, bai gainon-
tzeko hirietarako ere. Horrez gain, plana.
ebatuatzeko bidea jartzen ari da pixkana-

2001ean bideratutako ekintzen balorazioa

. Balorazio ona

' Balorazio eskasa %10

Baloraziorik ez %3

Baloraziorik ez %1

[turria; Euskararen Udal Patronatua J

ka. Beraz, alde horretatik, balorazioa oso
onada”.

Beste zenbait elementu ez dira hain
positiboak izan, Etxeburuaren ustez: "Do-
nostiako euskalgintzak hasieratik esan
zuen plan honek ez zituela gure nahi guz-
tiak betetzen. Halaber, planak parte har-
tzea ere bultzatu beharko luke”. Kontsei-
luko kide altzatarrak segimendu zorrotza-
goa egin behar dela nabarmendu du. Izan
ere, aurreikusitako hainbat ekintza ber-
tan behera geratu dira eta Jarraipen Ba-
tzordeak bilera bakarra egiten du urtean.
Aurreikuspen falta ere leporatu dio plana-
ri: “Duela gutxira arte ez zegoen ebalua-
zio sistemarik, eta horrek gauzak asko
zaildu zizkigun. Ebaluazio sistema ere
pixkanaka jartzen ari zaio, eta horrek
ekintzak betetzea erraztuko du”. Bestal-
de, planak euskarazko telebista ez aurrei-
kusi izana ere kritikatu du Etxeburuak:
"Erabaki politiko bat zela medio, euska-
razko telebista plangintzatik kanpora
utzi zuten. Hedabideek duten garrantzia
ikusita, euskalgintzak berriro gaiari hel-
du beharko liokeela uste dut”.

Altzan, Donostiako Plan Orokorra eta
Bai Euskarari Akordioaren Plan Estrategi-

koa uztartu dituzte. Jon Sanchez da Altza-—"

ko Euskararen Plan Orokorra aurrera era-
maten ari direnetako bat. “Planak helbu-
ru politak ditu zehaztuta, baina betetze
mailari dagokionez, ez da %100ean bete.
Planak ez du oraindik eman beharreko
guztia eman. Hala ere, bidea egiten ari
gara”, dio Sanchezek. Tarte honetan Al-




tzan egindako lanari buruz, Kontseiluak
balantze ona egin du: emaitzak txukunak
dira eta prozesu interesgarria da Donos-
tian zein Euskal Herriko gainerako hiribu-

ruetan egin litezkeen esperientzia be- -

rrientzat.

Donostiako euskalgintzako hainbat era-
kunde biltzen duen Euskarak Batzen el-
karteko Amaia Mujikak hutsune asko ikusi
dizkio planari: “Ez dira betetzen ari. Ho-

rrez gain, herritarrena beharko lukeen

plana erabat burokratizatu dute”. Ondo-
rioz, ez du uste etorkizun onegirik duenik:

“Gaur egun, aurpegia zuritzeko erabil-’

tzen ari dira plan hau”.

Alderdi politikoen jarrera ere kritika
iturri da. "Askotan alderdiek euskarareki-
ko jarrera testimoniala dute. Baina hori
ez da Donostian soilik gertatzen, gauza
bera gertatzen baita beste hirietan. Hau-
teskundeetan zerbait esaten dute, esan
beharra dagoelako, baina gero ez zaio ka-
surik egiten”, kexatu da Etxeburua. "Al-
derdi politikoek egiten dutena baino
gehiago egin behar lukete” , dio altzata-
rrak.

Ramon Etxezarreta Euskara zinego-
tziak, ordea, planaren irakurketa positi-
boa egin du. “Donostian, eta Gipuzkoan
oro har, euskararen kontzientzia beste
inon baino errotuago dago, eta gizarte
aukera gehiago ditu. Ziurrenik abantaila
heri dugu beste hiriburuen aldean”. Plan-
gintzaren jarraipen mekanismoei dagokie-
nez, “gizartearen jarraipenerako meka-
nismoak bete egin dira, nahiz eta gehien-
tsuenetan berandu ibili izan garen. Au-
rrera begira, zuzentzen saiatuko gara”.

Horra hor Euskararen Plan Orokorrak
hiru urteotan emandakoa. Bi urte ditu
oraindik aurretik —2005ean bukatuko da—
eta orduan egin beharko da gogoeta sako-
nagoa.

/ Patxi Baztarrika
(EAJ-EA)

Alderdi politikoen iritzia

"Plan-
gintzak
betetze
maila
duina
izan du,
eta ikus-
pegi po-
‘?f litiko ez-
berdinen

Ramon Etxezarreta adosta-
S uUuna

(PSE-EE) ekarri du

berarekin. Adostasuna baldintza ezin-
bestekoa da hizkuntzaren normaliza-
ziorako. Hala ere, agian, egokitze eta
eguneratze posible baten beharra az-
tertu beharko genuke, are eraginko-
rragoa izan dadin. Dena dela, normali-
zazio osoa lortzeak bere denbora be-
harko du”.

%

"Euska-
raren
Udal Pa-
tronatua
lanean
ari da,
eta in-
forma-
FALER NS
tzen ari
gara. Se-
gimen-
dua Ja-
rraipen
Batzordeak egiten du, eta azken aldian
ez dugu ezer berririk jakin horri buruz.
Duela laupabost hilabete egin genuen
2002. urteko balorazioa, eta iazkoa
ahalik eta azkarren egin behar dugu.
Dena dela, elementuak falta ditugu ba-
lorazio osoagoa egiteko”.

"Euska-
raren
planak
ez ditu
euskal-
gintza-
ren be-
harrak
bete- : )
tzen, eta ' AR
Eobte- - liigo Balda
untza

nabar. (Baga Boga)

menak behar ditu. Planari ez zaio be-
har bezalako jarraipena egin, eta are
gutxiago orain, ez baitago benetako
oposiziorik ezker abertzalea Udaletik
kanporatu dutenetik. Donostia —eta
Euskal Herria— euskalduna berreskura-
tuko duen hizkuntz politika berria be-
har da”.

“Plana-
ren hel-
buruekin
bat egi-
ten dugu,
baina be-
tetze
mailari
dagokio-
nez, se-
gimendu
zorrotza-
goa egin
behar
zaiola uste dugu. Udalean plan ugari
egiten da, baina plan horiek betetzea
beste kontu bat da. Aurrekontuei dago-
kionez, Bilborekin, Gasteizekin edo
Irufearekin konparatuta, Udalaren
egoera ona da. Baina horrek ez du esan
nahi behar adina diru ematen zaionik”.

(EB-1U)

“"Guk euskararen arrazoizko normalkuntza de-
fendatzen dugu, hizkuntzaren politizaziorik ga-
be. Planaren zenbait alderdirekin ados gaude,
baina herri erakundeetan langileei eskatzen die-
ten euskara maila gehiegizkoa iruditzen zaigu.
Hala ere, plana onartu egin zuten, eta onartuta-
koa bete egin behar da. Era berean, jarraipena
ez da behar bezain zorrotza izan, eta horrexega-
tik, aurreikusitako ekintza batzuk ez dira gauza-

”

tu”.

